
Budsjett 2008

SAMANDRAG
Vestlandsrådet sin aktivitet blir finansiert gjennom ein ”kontingent” på kr 250.000 frå kvar  av fylkeskommunane. Til saman har Vestlandsrådet følgjeleg 1 mill. kr årleg til aktiviteten sin. Midlane er føresett å gå til plan- og utviklingsarbeid, utvikling av politikkområde, arenabygging, marknadsføring og informasjonstiltak.

Grunna m.a. tidlegare overførte midlar frå SAVOS og frå Kyststamvegutvalet, har Vestlandsrådet til saman over 1,6 mill. kr til disposisjon for rådet i 2006. 

FORSLAG TIL VEDTAK

	1
	Vestlandsrådet sett av midlar til følgjande tiltak: 

100.000 kr til disposisjon for generelle tiltak for rådet. 

100.000 kr til utgreiing om styrking av den regionale rolla i den nasjonale kulturpolitikken gjennom overføring av oppgåver og ressursar til det regionale folkevalde nivået. 

200.000 kr til påverknadsarbeid i samband med Nasjonal Transportplan. 



	2.
	Resten av midlane vert sette av til andre tiltak i regi av Vestlandsrådet, og vil bli fordelte i løpet av året.


Paul M. Nilsen

Jan Per Styve

FYLKESRÅDMANNEN, 03.02.2008:

Vestlandsrådet sin aktivitet blir finansiert gjennom ein ”kontingent” på kr 250.000 frå kvar  av fylkeskommunane. Til saman har Vestlandsrådet følgjeleg 1 mill. kr årleg til aktiviteten sin. Midlane er føresett å gå til plan- og utviklingsarbeid, utvikling av politikkområde, arenabygging, marknadsføring og informasjonstiltak.

Det er streka under at midlane ikkje skal gå til utviklingsprosjekt etter søknad eller utlysing. Slike prosjekt må bli finansierte av den einskilde fylkeskommune, ev. av fleire fylkeskommunar i fellesskap.

Det er i tråd med vanleg praksis at kvar fylkeskommune dekkjer reise- og opphaldsutgifter i samband med møta over eigne budsjett. Vidare at vertskapsfylkeskommunen dekkjer utgifter til rådsmøte og faglege/sosiale aktivitetar i samband med møta.

Det er overført kr 644 615,08 frå 2007. Saman med dei avsette midlane for 2008, er det difor over 1,6 mill. kr til disposisjon for rådet. Rekneskapen framgår av årsmeldinga til Vestlandsrådet, sjå anna sak til dette møtet.

I 2005 vart midlar til Kyststamvegutvalet og midlar i samband med avvikling av SAVOS overført til Vestlandsrådet. Til saman vart dette om lag 1,67 mill kr. Dette har gjort at Vestlandsrådet har hatt  såpass mykje midlar til disposisjon.

Vi vil føreslå slik fordeling av midlane:

100.000 kr til disposisjon for generelle tiltak for rådet. Dette kan vere utgifter til informasjonsmateriell, internett, dekking av reiseutgifter for foredragshaldarar osb. 

100.000 kr til utgreiing om styrking av den regionale rolla i den nasjonale kulturpolitikken gjennom overføring av oppgåver og ressursar til det regionale folkevalde nivået.

200.000 kr til påverknad i samband med Nasjonal Transportplan.

Resten av midlane vert sette av til andre tiltak i regi av Vestlandsrådet, og som vil bli fordelte i løpet av året. Vi har pr. i dag ikkje nok oversikt over mulege behov som kan oppstå i løpet av året, men at ein vel å oppretthalde budsjettnivået og kontigenten.

